ՀԻՄՆԱՎՈՐՈՒՄ

	«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ԿԱ​ՌԱ​ՎԱ​ՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇ​ՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆ ԸՆԴՈՒՆԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ


	Անհրաժեշտությունը

	  Նոր կորոնավիրուսային վարակի (COVID-19) ներթափանցումը կանխելու նպատակով 2020թ. մարտին ժամանակավորապես կասեցվել էր «Հայաստանի Հանրապետության կառավարության և Իրանի Իսլամական Հանրապետության կառավարության միջև քաղաքացիների առանց մուտքի արտոնագրի այցելությունների մասին» հուշագիրը և մարտի 7֊ից ՀՀ այցելության նպատակով ԻԻՀ քաղաքացիներին անհրաժեշտ է նախապես ստանալ մուտքի արտոնագիր։

Հաշվի առնելով «Իրան-Հայաստան 400 կՎ լարման էլեկտրահաղորդման օդային գծի կա​ռուցում» ծրագրի կարևորությունը՝ ՀՀ կառավարությունը 2020թ. մայիսի 21-ի N 811-Ն որոշման 1-ին կետով սահմանել էր, որ որոշումն ուժի մեջ մտնելու օրվանից մինչև 2020 թվականի դեկտեմբերի 31-ը «Իրան-Հայաստան 400 կՎ լարման էլեկտրահաղորդման օդային գծի կա​ռուցում» ծրագրի գլխավոր կապալառու իրանական «Սանիր» ընկերության օտարերկրյա քաղաքացի աշխատողներն ազատվում են մուտքի արտոնագրի տրամադրման համար նախատեսված պետական տուրքի վճարումից: Որոշման 3-րդ կետի 2-րդ ենթակետով ՀՀ տարածքային կառավարման և ենթակառուցվածքների նախարարությունը սահմանված կարգով պետք է Հայաստանի Հանրապետության կառավա​րություն ներկայացնի առաջարկություն Հայաստանի Հանրապետության 2020 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից նշված գումարի չափով Հայաստանի Հանրապետության տարածքային կառավարման և ենթակառուցվածքների նախարարու​թյանը որոշման 1-ին կետում նշված պետական տուրքի վճարումից ազատված մուտքի արտոնագրերի համար նախատեսված պետական տուրքի գումարների փոխարեն Հայաստանի Հանրապետության պետական բյուջե վճարելու նպատակով գումար հատ​կացնելու վերաբերյալ:


	Ընթացիկ իրավիճակը և խնդիրները 

	Համաձայն ՀՀ արտաքին գործերի նախարարությունից ստացված տեղեկատվության՝ 2020 թվականի մայիսի 23-ից մինչև 2020 թվականի դեկտեմբերի 31-ը «Իրան-Հայաստան 400 կՎ լարման էլեկտրահաղորդման օդային գծի կառուցում» ծրագրի գլխավոր կապալառու իրանական «Սանիր» ընկերության օտարերկրյա քաղաքացի աշխատողներին ԻԻՀ-ում ՀՀ դեսպանության կողմից արտոնությամբ տրամադրվել է 5 ՀՀ մուտքի վիզա, որոնց համար չգանձված պետական տուրքի չափը կազմել է 175,000 ՀՀ դրամ։

Կարգավորման նպատակը և բնույթը

Հաշվի առնելով «Իրան-Հայաստան 400 կՎ լարման էլեկտրահաղորդման օդային գծի կա​ռուցում» ծրագրի կարևորությունը՝ Ծրագրի գլխավոր կապալառու իրանական «Սանիր» ընկերության օտարերկրյա քաղաքացի աշխատողների՝ մուտքի արտոնագրի տրամադրման համար նախատեսված պետական տուրքի վճարումից ազատումը հնարավորություն է ընձեռել հիշյալ աշխատակիցներին սահմանված ժամկետներում ժամանել Հայաստանի Հանրապետություն և իրականացնել ծրագրով նախանշված աշխատանքներն՝ ըստ ժամանակացույցի։

	Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը կհանգեցնի ՀՀ 2021 թվականի պետական բյուջեի տարեկան եկամուտների և ծախսերի փոփոխության` 175.0 հազ. դրամ գումարի չափով: Նախագծի ընդունումը լրացուցիչ ֆինանսական միջոցների անհրաժեշտություն չի առաջացնի:




